
Izjava OHR-a na konferenciji
za  medije  međunarodnih
organizacija

Visoki predstavnik će učestvovati na forumu građanskog društva

Visoki  predstavnik,  Paddy  Ashdown,  će  danas  poslijepodne
učestvovati na dvosatnom forumu koji će se održati na Pravnom
fakultetu Univerziteta Sarajevo. Visoki predstavnik će mladim
akademskim građanima govoriti o tome kako mogu doprinijeti
jačanju  civilnog  društva  u  BiH.  Ovo  je  lakše  reći  nego
učiniti, budući da političke i profesionalne strukture obično
isključuju nove ideje i nove ljude. To navodi mnoge mlade
ljude  da  razmišljaju  o  napuštanju  zemlje,  što  predstavlja
osnov  “odljeva  mozgova”.  Upravo  ovaj  “odljev  mozgova”
predstavlja  potencijalnu  demografsku  katastrofu  za  BiH  –
katastrofu koja se mora spriječiti. Visoki predstavnik će se
pridružiti  Osmanu  Topčagiću  iz  Direkcije  za  evropske
integracije  Vijeća  ministara  i  postdiplomcima  kako  bi
analizirali ovo pitanje i po mogućnosti došli do rješenja.
Pozivaju se predstavnici medija da prisustvuju ovom forumu,
koji počinje u 17:00 sati danas. Donio sam obavještenje za
medije sa svim detaljima.

Pismo  koje  je  uputito  viši  zamjenik  visokog  predstavnika
Werner Wnendt

Također sam donio primjerke pisma koje je danas viši zamjenik
visokog  predstavnika,  Werner  Wnendt,  uputio  općinskim
uposlenicima u Mostaru. U ovom pismu ambasador Wnendt, kojeg
je visoki predstavnik imenovao svojim Specijalnim izaslanikom
za  Mostar,  naglašava  da  se  ništa  neće  promijeniti  u
svakodnevnim  aranžmanima  putem  kojih  se  pružaju  usluge
građanima, budući da će se gradske općine zadržati kakve jesu

do 15. marta, i njihovi načelnici će nastaviti da do tada budu
odgovorni za efikasno funkcioniranje lokalne uprave.

Ambasador Wnendt će nadzirati implementaciju Odluke za Mostar,
a Jedinica za implementaciju koja će biti smještena u Mostaru
i na čijem čelu će biti Richard Williams, bivši šef Radne
grupe za obnovu i povratak (RRTF), će lokalnim organima vlasti
pomagati u tome.

Ambasador Wnendt je naglasio da će uložiti svaki mogući napor
kako bi osigurao da nova uprava pruži jednake uslove za sve
državne  službenike  i  javne  uposlenike,  kao  i  stvarne
mogućnosti za unapređenje za one koji pokažu profesionalnost
tokom procesa implementacije ove godine.

Donio sam primjerke ovog pisma.

Pokrenut će se nova web stranica o privatizaciji u BiH

Prvi zamjenik visokog predstavnika, Donald Hays, će se sutra
ujutro  u  11:00  sati  u  zgradi  Zajedničkih  institucija
pridružiti premijerima Terziću, Hadžipašiću i Mikereviću kako
bi prisustvovao pokretanju nove web stranice o privatizaciji u
BiH. Ova web stranica po prvi put na jednom mjestu pruža
informacije o preduzećima koja se privatiziraju bilo gdje u
BiH.  Pokretanje  ove  web  stranice  predstavlja  jedan  od
praktičnih  koraka  koje  je  inicirala  Radna  grupa  za
privatizaciju, u kojoj se nalaze predstavnici svih relevantnih
ministarstava,  agencija  i  međunarodnih  organizacija  pod
pokroviteljstvom Ekonomksog koordinacionog odbora BiH. Radna
grupa  je  zadužena  za  ponovno  otpočinjanje  procesa
privatizacije u BiH kako bi isti mogao započeti stvarati vrstu
i količinu investicija te nova radna mjesta kakvi se ovim
procesom ostvaruju u drugim zemljama u tranziciji.

EUPM (Policijska misija Evropske unije)

Glasnogovornik EUPM-a nije danas prisutan jer je angažiran na
tome  da  se  tijelo  komesara  Frederiksena  prebaci  avionskim



putem u Kopenhagen – kao što znate, ovo nije bilo moguće
uraditi  jučer  zbog  snijega.  On  me  je  zamolio  da  prenesem
zahvalnost njihove Misije medijima na suosjećanju koje ste
pokazali  nakon  što  je  objavljena  tragična  vijest  o  smrti
komesara  Frederiksena.  Jon  Oskar  se  može  kontaktirati  na
njegov mobilni telefon danas poslijepodne.


